
Sermon 

Kxf. Dr. Numlaajtsheb Yaaj 

 

“Cia Li Khiav Mus Qhia Txog Yexus” 

 

Easter Sunday 

  Our Savior Lutheran Church  

4-9-2023 
 

 

Thov txoj koobhmoov txojkev hlub thiab txojkev haumxeeb pub rau nej sawvdaws los ntawm Vajtswv uas yog peb 

Leejtxiv uas yog peb tus Cawmseej Tswv Yexus Khetos. Asmees. 

 

Matthew 28:8, “So the women hurried away from the tomb, afraid yet filled with joy, and ran to tell his disciples – 

Nkawd txawm rov nrawm nroos ntawm lub ntxa mus lawm, nkawd ntshai los ntshai, zoosiab los zoosiab, thiab sib tw 

khiav rov mus qhia rau Yexus cov thwjtim paub.” Nov yog Vajtswv Txojlus. (Cross- R-reference – Mathais 7, 9) 

 

Illustration: “Run”    (Show run) 

 

Kuv xav kom nej qhia ncajncees tsis txhob dag saib koj puas tau muaj ibyam dabtsi 

hauv koj lub neej uas thaum koj hnov kiag ibyam “Good News – Txojmoozoo” 

losyog “xovxwm zoo” uas koj tos tsis taug mus qhia koj pojniam losyog koj tus txiv 

losyog koj cov menyuam losyog koj tus phoojywg losyog koj niam koj txiv? Yam 

uas koj qhia ntawd yog dabtsi? Tau nyiaj, tau tsheb tshiab, tus txeeb tuaj xyua koj 

losyog koj “pregnant – xeeb menyuam” losyog ibyam xovwm uas zoo es koj tos tsi 

tau yuav khiav mus qhia lwmtus. Yam xovxwm ntawd zoo losyog tsis zoo? 

 

I. Hnubno yog hnub koobtsheej uas yog lub limtiam uas peb ua koobtsheej hu haistias, “Easter Sunday – 

Hnubso Yexus Sawv.” Nyob rau ntawm Mathais 28:8 sau haistias, “So the women hurried away from the 

tomb, afraid yet filled with joy, and ran to tell his disciples - Nkawd txawm rov nrawm nroos ntawm lub ntxa 

mus lawm, nkawd ntshai los ntshai, zoosiab los zoosiab, thiab sib tw khiav rov mus qhia rau Yexus cov 

thwjtim paub.” (Show women telling the disciples) 

 

Vajtswv Txojlus qhia rau peb haistias cov pojniam yog cov xub mus pom lub 

qhov ntxa qhib thiab tsi pom Yexus lub cev lawm. Tsis tag li ntawd xwb tus 

timtswv tseem txib uas yog sawmhwm cov lus uas yog txib rau cov pojniam 

kom lawv cia li mus qhia Yexus cov thwjtim. Tshaj li 2000 xyoo dhau los, 

nyob rau Yexus tiam, cov txivneej tseem muab cov pojniam saib qis heev. 

Qhov no qhia rau peb haistias txawm tus tibneeg uas nyob rau qib qis los 

Vajtswv tseem siv lawv yog cov uas xub mus pom txog Yexus sawv ntawm 

kev tuag lawm tiag (Mathais 28:1-6). Dhau ntawd Paulus thiaj li qhia kom 

tsis txhob muab cov pojniam saib ua qhov qis. Pojniam muaj feem sib npaug 

 

ibyam li txivneej. Tus txivtsev yog tus thawj, tus saib thiab tus ua dejnum. Tiamsis tus niamtsev yog tus pab 

thiab ua tus txhawb. (Efexaus 5:22-29). 

 

Vajtswv Txojlus sau haitias, cov pojniam “…afraid yet filled with joy, and ran to tell his disciples …nkawd 

ntshai los ntshai, zoosiab los zoosiab, thiab sib tw khiav rov mus qhia rau Yexus cov thwjtim paub.”  

(Show Disciples running to the tomb) 

 

Thaum cov pojniam qhia Yexus cov thwjtim tag lawm, Lukas sau haistias cov 

thwjtim tsi ntseeg cov pojniam ntawd. Vim lawv mloog cov lus uas cov  



2 

 

pojniam hais ntawd zoo li tsi muaj txiajntsim losyog tsi tseeb li. Tiamsis Petus sawvtsees khiav mus xyua lub 

qhov ntxa (Lukas 24:9-12). Yauhas 20:3-10 sau haistias ibtug thwjtim nrog Petus sibtw khiav mus xyua 

Yexus lub ntxa. Yauhas sau haistias thaum tus thwjtim mus xyua hauv lub ntxa tsi pom Yexus lub cev lawm 

nws mam li ntseeg.  

 

II. Koj puas ntseeg thiab cia siab haistias Yexus sawv ntawm txojkev tuag lawm tiag? Cov pojniam pom Yexus 

thiab lawv ntseeg.  (Show the women saw Jesus) 

 

Yexus hais rau obtug pojniam ntawd tias, “…. “Do not be afraid. Go and tell 

my brothers to go to Galilee; there they will see me – …Tsis txhob ntshai, neb 

cia li mus qhia kuv cov thwjtim kom lawv mus rau pem Kalilais, lawv yuav 

pom kuv ped.” (Mathais 28:10). Hnub ntawd, Yexus txib kom lawv cia li mus 

qhia Yexus cov thwjtim. Hnubno, Yexus hais ibyam li ntawd rau koj thiab rau 

kuv kom koj thiab kuv cia li “run – khiav” mus qhia txog Yexus txojkev 

sawv hauv qhovtuag uas yog kovyeej txojkev txhaum, kev tuag, thiab 

dabntxwgnyoog lub hwjchim lawm. (Show false hope in gold coin) 

 

 

 

 

 

 

 

 

 

Koj puas muaj ibyam kev ntseeg uas koj cia siab uas koj yuav tos ntsoov khiav mus qhia rau lwmtus? Muaj 

ibtug tubrog lub npe hu ua Lt. George Dixon nyob rau tiam Conferate Army. Nws tus hluasnkauj muab tau ib 

lub nyiaj npib kub raug tus nqis $20.00 rau nws ces txawm muab tso rau nws lub nabtsho. Thaum lawv sib 

tua ntawm lub zos Shiloh muaj ib lub mostxwv yas tuaj raug nws lub hauvsiab ua lub mostxwv raug lub 

nyiaj npib kub nyob ntawm nws lub nabtsho. Lub mostxwv ua lub nyiaj npib kub ntawd mluav kiag ibqhov. 

Nws haistias nov yog lub povhaum vim muaj lub nyiaj no nws thiaj li tsis tuag. Nws sau rau ntawm lub nyiaj 

kub ntawd tias, “Shiloh April 6th, 1862. My Life Preserve G.E. D.” Vim lub nyiaj npib kub ntawd cawm nws 

txojsia. Yog li ntawd txhua qhovchaw uas nws mus nws thiaj li coj lub nyiaj npib kub thiab muab rho tawm 

los qhia lwmtus tubrog thiab tibneeg tias nov yog nws lub povhawm, qhov koobhmoov thiab yog nws qhov 

kev cia siab. (Show display of the Submarine Hunley) 

 

Tsi ntev Lt. Dixon coj lub nyiaj npib kub nrog nws mus rau lub nkoj 

hauv qab dej C.S.S. Hunley, a confederate submarine. Cov Union tua 

lub nkoj puas ntsoog tag thiab ua rau Lt. Dixon nrog nws cov tubrog 

tuag tag huv tibsi.  Thaum lawv nrhiav tau lub nkoj thiab pom lub 

nyiaj npib kub nyob rau ntawm Lt. Dixon lub nabtsho qhia tau tias 

txawm Lt. Dixon muaj kev cia siab kev ntseeg rau tej lub nyiaj npib li 

no los thaum kawg cawm tsis tau nws. Nov yog kev ntseeg kev cia 

siab cuav lawm. (Scientists Find Gold Coin in Confederate Sub, 

www.CNN.com and NORTH CHARLESTON, S.C. Confederate 

Civil War vessel H.L. Hunley - Posted by gerardvanderleun at 

January 12, 2012).   

 

III. Cov kwvtij hlub thiab movtshua, lub ntiajteb muab kev ntseeg kev cia siab cuav rau ntawm sab nqajtawv. 

Tiamsis ntawm sab ntsujplig nes koj puas paub tau tias Yexus hlub koj npaum li cas nws thiaj li los theej koj 

saum tus ntoo khaub lig kom koj dim ntawm txojkev txhaum, kev tuag, thiab dab lub hwjchim. Thaum koj 

paub Yexus txojkev hlub koj npaum li no lawm koj puas yuav khiav majnroos mus qhia lwmtus txog Yexus 

txojkev cawmdim. (Mother chicken cover her chicks) 

 

Muaj ibtug “farmer – tus ua teb” muaj ib lub tsev qaib. Vim nws lub 

tsev qaib nyob ze rau ntawm txojkev railroad. Vim lub caij ntuj sov 

thaum cov train los ces nws ua tej hlau uas pua kev ntawv sib txhuam 

ces ua nplaim hluav taws cig thiab yas mus ua lub tsev qaib ntawd 

kub nyiab. Thaum tus “farmer – tus ua teb” mus xyua nws lub tsev 

qaib thiab pom ibtug pojqaib tuag. Nws npautaws thiab rho kotaw tib 

ncaw tus pojqaib no tshem tawm mus. Thaum nws ua tib zoo saib ua 

li cas tus pojqaib ob sab tis nthuav. Nws mam li ua tibzoo xyua muaj  

 

ib cov menyuam qaib nyob hauv qab tus pojqaib ob sab tis thiab tseem ciaj txhuatus huv tibsi. Leejniam qaib 

tuag tiamsis nws tivthaiv kom nws cov menyuam qaib ciaj txhutus huv tibsi. (Jesus on the Cross) 

 

Nov zoo sis thooj li thaum Yexus raug ntsia saum tus ntoo khaublig, Nws ob 

txhais tes raug ntsia hlau ntsia nrog rau nws cov ntshav ntws. Nws ob txhais 

npab nthuav los puag txhua tus tibneeg hauv lub ntiajteb no kom txhuatus tau 

txojkev cawmdim. Nws tuag theej koj theej kuv thiab theej tagnrho lub 

ntiajteb no lawm. Tiamsis qhov txawv yog li no. Vim Yexus yog Vajtswv, 

Nws los tuag txhiv peb txojkev txhaum, hnub peb Nws sawv rov los muaj sia 

ua Vajntxwv kav ntawm txhuatus vajtnxwv thiab ua tus Tswv kav ntawm 

txhuatus tswv. Nws yuav rov los coj tus uas ntseeg Nws mus nrog nws nyob. 

(Show stamp on envelope) 

 

Koj saib daim Stamp los rau ntawm daim ntawv uas koj xa mus rau tus 

tibneeg uas koj sau ntawd rau. Daim stamp ntawd yuavtsum los rau ntawm 

lub nabntawv thiab xa mus kom txog tus tibneeg ces daim stamp tes dejnum 

thiaj li mam ua tiav lawm. Yog koj tsis los daim stamp rau daim ntawv, lub 

“post office – chaw xa ntawv” yeej tsi xa koj daim ntawv li.  

(Show different religion) 

 

 

 

 

 

 

Nov zoo sisthooj li coob tus tibneeg mus ntseeg cov kev ntseeg xws li Buddha, Muhammad, Joseph Smith, 

Jim Jones, Dave Koresh, thiab lwmtus tibneeg. Cov no puavleej tuag tas, lawv mus tsi txog lub chaw. Lawv 

tsis sawv rov los muaj sia. Lawv tej nqaij tej pobtxha lwj tag rau lawv lub qhovntxa. Nov zoo li daim ntawv 

tsis muaj stamp lo rau thiaj li mus tsis txog. (He is Risen) 

 

Yexus los tuag theej ntiajteb txojkev txhaum, kev tuag, thiab dab lub 

hwjchim. Nws sawv thiab muaj sia nyob kav ib puas tsavyam. “He’s not here, 

he is risen – Nws tsi nyob no, nws sawv lawm.” Lub qhovntxa tuav tsis tau 

nws. Lub qhovntxa qhib khoob lug cia thiab kev tuag kov tsis yeej lawm. 

Phau Vajluskub uas yog lo daim stamp thiab taw rau ntawm Tswv Yexus 

Khetos. Nws thiaj li yog txojkev, qhov tseeb thiab txojsia coj tau txhua tus 

uas ntseeg nws mus tau txojsia ibtxhis uas yog mus txog ntuj ceebtsheej. Tsis  

txhob tos, koj cia li khiav mus qhia txog Yexus Khetos txojkev cawmdim rau lwmtus kom lwmtus los tau txojkev 

cawmdim. Asmees. Thov kom Vajtswv txojlus pub rau peb sawvdaws totaub thiab tau nyob kajsiab lug rau ntawm 

Tswv Yexus Khetos lub npe. Asmees. 


